
 

                                                       7 класс. 

Контроль диктант 

                                                      Янғантау. 

Республикабыҙҙың  Салауат  районында  Янғантау  шифаханаһы урынлашҡан. 

Унда   ер аҫтынан  бер  туҡтауһыҙ  эҫе  пар  һәм  газ  сығып  ята.  Тау 200  йылдан  

ашыу  ғалимдарҙың  иғтибарын  үҙенә  йәлеп  итә,  ләкин  әлегә тиклем  уның  сере  

асылғаны  юҡ. 

Янғантау  шифаханаһында  быуын  ауырыуҙарын  дауалайҙар.  Тау янында  

Ҡорғаҙаҡ  йылғаһы  аға.  Был  шишмә  ҡышын  да  туңмай.  Ундағы һыуҙың  

температураһы  йыл  әйләнәһенә  16-18  градус  була.  Һыуы шифалы:  ашҡаҙан- эсәк  һәм  

бөйөр  ауырыуҙарын  дауалау  өсөн  ҡулланыла. 

 

 

Контроль күсереп яҙыу 

Һаулыҡ. 

Т…биғәт  косағында  бер  ҡурҡ…ныс  булыуын  иҫег…ҙҙән сығармағыҙ, ул - 

та…пан. 

Та…пандың  ҡайһы  берҙәре  энцефалит  йоҡтора.  Әгәр  ул  т…негеҙгә ҡаҙалып  

өлгөрһә,  ул  урынға  т…үҙә  май  йәки  вазелин,  йә  кәр…син,  дегет,  бензин  һөртөгөҙ.  

5-10  минуттан  б…жәк  тонсоға  башлағас,  уны һ…ҡ   ҡына  тартып  сығ…рығыҙ.  

Урынын  спирт,  одеколон  йәки  йод менән  эшкәртегеҙ. 

Энцефалитты  иҫк…ртеү  сараһын  күрергә  кәрәк.  Вакцинаны ноябрь,  декабрь  

айҙарында  уҡ  поликлиникала  яһ…тырға  була. 

 

Контроль диктант 

Урман. 

Урман – кислород фабрикаһы. Уның һәр гектары бер йыл эсендә ике тонна самаһы 

углеродты йотоп, ун миллиард кубометрҙан артыҡ һауаны кислород менән байыта. 

Ғалимдарҙың иҫәпләүенә ҡарағанда, бер гектар майҙандағы шыршы йыл һайын – 32, имән 

– 56, бук ағастары 63 тонна туҙанды тотҡарлай. Шуға күрә урман һауаһы таҙа. Унда туҙан 

юҡ тип әйтерлек. Ә бына баҫыу һауаһының бер кубометрында 25 грамға тиклем туҙан 

була. 

Урман – ер атмосфераһын туҙандан һәм төрлө аэрозолдәрҙән таҙартыусы ғәжәп фильтр ҙа 

ул. 

 

Контроль диктант 

Үҙе сәскә, ә үҙе сәғәт 

Батыр менән Гөлнәзирә урманға еләк йыйырға барҙы. Икеһе лә тырызын тултырырға 

тырышты. 

-Ҡайта һалайыҡ, ямғыр килә, - тине Батыр ҡапыл ғына.- Бына сәскәләргә ҡара әле: 

бәпембә күҙҙәрен йомған, япраҡтары һәленеп төшкән, туҡранбаш башын эйгән. 

Ысынлап та, тиҙҙән ҡойоп ямғыр яуа башланы. 

-Сәскәләр барометр кеүек икән дә! – тине Гөлнәзирә, ағас аҫтына йәшенеп. 

-Улай ғына тиһеңме, сәскәләргә ҡарап ваҡытты ла белеп була. Мәҫәлән, ҡыңғырау сәскә 

таж япраҡтарын иртәнге етелә аса. Ябай ғына картуф сәскәһе лә – дөп-дөрөҫ сәғәт. Ул 

теүәл етелә асыла ла көндөҙгө өстә йоҡлай башлай. 

Ямғыр нисек тиҙ килгән булһа, шулай ашығып китеп барҙы. Гөлнәзирә менән Батыр 

ҡайтырға сыҡты. Йәһәтерәк картуф сәскәһен ҡарарға ине: сәғәт нисә икән? 

 

 

 



 

 

 

 

 


